
Shri Bala Panchangam

ஶ்ரீபா³லாபஞ்சாங்க³ம்

ஶ்ரீபை⁴ரவ உவாச-
அது⁴நா தே³வி வக்ஷ்யாமி ரஹஸ்யம் ஸ்தோத்ரரூபகம் ।
யேந ஸாத⁴க ஈஶாநி ஸாக்ஷாத் ஶ்ரீபை⁴ரவாயதே ॥ 1॥
அங்க³ம் த்ரிபுரஸுந்த³ர்யா: பஞ்சமாக்²யாம் மஹேஶ்வரி ।
பஞ்சமீரூபமாநந்த³ரூபமாநந்த³வர்த⁴நம் ॥ 2॥
தத்த்வம் ஶ்ரீத்ரிபுராதே³வ்யா: ஶ்யாமாயாஶ்ச ரஹஸ்யகம் ।
ஸ்தோத்ரராஜ: பராதே³வ்யா: பரமாநந்த³காரணம் ॥ 3॥
ஸ்தோத்ரஸ்யாஸ்ய மஹாதே³வி ரு’ஷி: ப்ரோக்த:ஸதா³ஶிவ: ।
பங்க்திஶ்ச²ந்த:³ஸமாக்²யாதம் தே³வதா த்ரிபுரா ஸ்ம்ரு’தா ॥ 4॥
த⁴ர்மார்த²காமமோக்ஷார்தே² விநியோக:³ ப்ரகீர்தித: ।
த்⁴யாநம்-
ஸூர்யகோடிஸமாநாபா⁴ம் சதுர்பா³ஹும் த்ரிலோசநாம் ।
ரக்தபத்³மஸமாஸீநாம் ரக்தவஸ்த்ராத்³யலங்க்ரு’தாம் ॥
புஸ்தகம் சாக்ஷமாலாம் ச வரம் சாப⁴யமேவச ।
த³த⁴தீம் ச ஹ்ரு’த³ம்போ⁴ஜே ஶ்ரீபா³லாத்ரிபுராம் ப⁴ஜே ॥
வாக்³ப⁴வம் ப⁴வமஹார்ணவப்ரோக்தம் யோ ஜபேந்மநஸி மாநவதீநாம் ।
காமேகேலிஷு ப⁴வேத்ஸ ஸாத⁴க: காமதே³வ இவ வைரிபா³த⁴க:॥ 1॥
மத³நம் மத³நாக்ஷரம் ஜபேத்³யோ வத³நாச்சா²த³நப³த்³த⁴மௌநமுத்³ர: ।
ஸ பா⁴வேத்³ப⁴வஸாக³ரைகபோதோ ப⁴வரூபோ பு⁴வநத்ரயேஶ்வர:ஸ்யாத் ॥ 2॥
ஶக்திபீ³ஜமநக⁴ம் ஸுதா⁴கரம் ஸாத⁴கோ யதி³ ஜபேத் ஹ்ரு’தி³ ப⁴க்த்யா ।
தஸ்ய தே³வவநிதா சரணாப்³ஜௌ ரஞ்ஜயந்தி முகுடைர்மணியுக்தை:॥ 3॥
பி³ந்து³த்ரிகோணவஸுநாக³த³லாட்⁴ய வேத³
கே³ஹாந்விதே பரமயந்த்ரவரே நிஷண்ணாம் ।

த்⁴யாயந்தி யே பரிகரேண ஸமந்விதாம் த்வாம்
ஸம்ப்ராப்நுவந்தி தவ தே³வி பரம் பத³ம் தத் ॥ 4॥

இதீத³ம் பரமம் கு³ஹ்யமங்க³பூ⁴தம் ஹி பஞ்சமம் ।
தே³வி த்ரிபுரஸுந்த³ர்யா:ஶ்ரீபா³லாயா:ஸ்தவோத்தமம் ॥ 5॥
ரஹஸ்யமேதத³கி²லம் ந கஸ்ய கதி²தம் மயா ।
தவ ப⁴க்த்யா மயா க்²யாதம் ந ப்ரகாஶ்யம் மஹேஶ்வரி ॥ 6॥
இத³ம் பஞ்சாங்க³மநிஶம் பா³லாயா:ஸாரமுத்தமம் ।
கோ³ப்யம் கு³ஹ்யதரம் கு³ஹ்யம் கோ³பநீயம் ப்ரயத்நத:॥ 7॥
இதி ஶ்ரீருத்³ரயாமலே ஶ்ரீபா³லாபஞ்சாங்க³ம் ஸம்பூர்ணம் ।

